
Yabtelanel distritacion electoral ta Mejiko 

Li’ta Mejikoe stekel antsetik xchi’uk viniketik buch’utik va’ajtik sk’elel slumal ja’me 

taxal xu’ xchi’uk chak’ komel svoto. Li k’usi chich pasel li’e ja’me komon chapbil 

xchi’uk oy tsakbail tamuk’ jech k’ucha’al, Poder Ejecutivo, Poder Legislativo xchi’uk 

Poder Judicial; Li Poder Legislativo xkaltike ja’me teyta sk’elik mi slekil o mi xchopolil 

ti tsatsal mantaetik teyta smeltsanik talel sventa jlumaltike; ja’me tey tsobajtik 

diputado-etik xchiuk senador-etik. Li diputado-etik xkaltike ja’me va’anbil sventa 

sk’elbetalel slekilal slumal te oyta Congreso de la Unios xchi’uk ta xjelik ta ox-oxja’vil.

Li komon tsakbail ta muk’ jech k’ucha’al li’ta Mejikoe, li svotoik ants o vinik xkaltike 

ko’olme xtun. K’alaluk sva’anik batel jun, diputado buy k’alal smakoj k’alaluk mi sta 

yorail st’ujik buch’u ta xkom yu’unik ti jnaklejetik. Va’iun, ti jujun diputado xkaltike 

ko’olme yepal smaki-ik ti jnaklejetik li’ta mejikoutike. Li va’yelan chich’ pasel xkaltike 

ja’me sbi distritos electorales, ak’o mi jelel smuk’ul yosilal, ja’nome jmoj yepal sk’an 

li jnaklejetike. 

Li Komon Chapbil Muk’ta Maltal K’op li’ta jlumaltike oyme 300 distritos ta sjunul 

kosilaltik, va’iun ja’me teyta xlok’ batel jujun diputado federal. Xchi’uk xtok, ti Komon 

Chapbil Muk’ta Mantal teyta jujun Jtsob Jteklum xtoke, xko’olajme, yepal diputado-

etik jech k’ucha’al yepal distrito electorales xkaltike. 

¿K’usi li distrito electoralal-e? 

Li jun distrito electoral xkaltike ja’me sk’elbik k’u smuk’ul yosilal xchi’uk jayib 

jnaklejetik oyta sjunul jlumaltik o-ta jujun jtsob jteklum, yu’unme chich’ t‘ujel batel 

diputado-etik ta jujuvok’ o jujutsop xkaltike ko’olme yepal sk’an. 

¿K’usi ti distritacion electoral albile? 

Ja’me yakal chabtelan Instituto Nacional Electoral (INE) sbi, sventa sk’el xchi’uk chal 

k’u smuk’ul yosilal smak k’alaluk oy st’ujel jtunel jvu’el ta nivel federal o li’nox ta jujun 

jtsob jteklum.  

¿K’usi xtun-o? 

Sventa ko’ol yepal smak ta jujun distrito k’alaluk xlik st’ujel jtuneletike, va’iun ko’olme 

yepal ta sva’an sbaik ta stojolal jnaklejetik ta sjunul kosilaltik, xchi’uk xtok ko’olme 

chich’ tsakel tamuk’ jujun voto k’alaluk cha vak’ik abtele. 

 ¿k’ucha’al tsots jtunel li distritacion electoral-e? 

Li distritacion xkaltike tsotsme jtunel yu’unme ta xjel yepal li jnaklejetike. Oyme jlome 

yakalto xvok’ik, yantike yakalxa xchamik, li jlomne ta sjel slumallik buy xnaki-ik, va’iun 

k’alaluk jech xk’ota pasel k’ucha’al li’e k’alaluk me jelav batel jun chibuk o masxa 

ja’vile teyme ta xjel yepal li jnaklejetik ta jujun distritos electorales xkaltike. Va’iun 

ja’me tsots jtunel sk’an xich’ k’elel ta jujun distritos electorales sventa chich’ 

ko’oltasel. 

¿Stsatsal mantalil k’alaluk chich’ pasel distritacion? 

k’alaluk chich’ ko’otasel jujun distritos electorales xkaltike ja’me xich’ k’elel mi ko’ol 

yepal ya jnaklejtak ta jujun, xchi’uk xtok chich’ tsakel tamuk’ sjunul jteklum, ti k’usi 

chich’ pasele ja’me chich’ tsakel ta muk’ jech k’ucha’al jun figura geométrica xkaltik, 

xchi’uk xtok oyukme be ta jujujot, xchi’uk xtok chich’ k’elel mi mu’yuk to j-ech’em 

beoetik o yalobaltik ti jujun jteklum  buy ta stsob sbaik xchi’uk nakaukme bats’i 

jnaklejetik. 

                                       

¿K’usi ora chich’ pasel xchi’uk k’uyelan? 

Lita ya’vilal 2016 xchi’uk 2017 li INE-e tame xabtelan batel distritación federal xchi’uk 

distritacion tajujun estado-etik jech k’ucha’al Baja California Sur, Campeche, Colima, 

   



 

T R A D U C C I Ó N  E N  L E N G U A  T S O T S I L  

 

Página 3 de 4

Chiapas, Ciudad de México, Guanajuato, Guerrero, Jalisco, México, Michoacán, 

Morelos, Nuevo León, Querétaro, San Luis Potosí, Sonora, Tabasco xchi’uk 

Yucatán. 

Ta jujun jtsob jteklum buy nitajtik jujun lumetike tame spas jun foro li INE sventa 

chak’ta a’iel li proyecto sventa distritacion electoral xchi’uk ja’ chich’ik jak’be-el 

buch’utik va’anbil-o a jente-etik, xchi’uk representante yu’un jun partido, jtuneletik ta 

jun jtsob jteklum o ta jujun jteklumetik, diputado-etik,  xchi’uk jtuneletik buch’u 

yich’ojta muk’ st’ujel jtuneletik. 

K’alaluk chich’ pasel yabtelanel li distritacion teyta jujun slumal bats’i jnaklejetike, li 

INE xkaltike ja’me ta Sjak’anbe mi stak’ o mi mu’yuk li Buch’utik Likemik talel ta jujun 

comunidad yu’un indijena sventa ya’ibeik ye xchi’uk snopben k’uyelan chkom ti 

distrito electoral xkaltike, xchi’uk xtok stak’ xalik mi lek omi xjel ti cabecera yu’un 

distrito buoy li vie. 

¿Buch’utik chk’otik? 

Teyme xk’otik k’alaluk spasik jun foro buch’utik tsakajtik ta jun partido político, 

jtuneletik ta jujun jteklum, diputados locales, xchi’uk buch’u yich’ojta muk’ electoral 

local xchi’uk federal, xchi’’uk buch’utik xk’otik bat’i jch’ieletik o buch’uknox. 

¿K’usi ora chich’ pasel xchi’uk k’uyelan chich’ jak’el li consulta sbie? 

 Li foro chich pasele, tame xich’ pasel tsobol abtel sventa cha’ibeik batel ya’yejal 

jtuneletik buch’utik t’ujbilik ta yajval lumetik teyta jujun comunidad yu’un bats’i 

jch’ieletik.  K’alaluk mi lik ti tsobol abtel jech k’ucha’al li’e tame xcholbeik lek ya’yejal 

sventa tsobol xkomik bats’i jch’ieletik  ta jun distrito electoral va’iun ja’me tey chalik 

mi lek ti k’usi nopbil sventa stsob batel k’usi chalik ti buch’u yich’oj ta muk’ st’ujel 

jtuneletike. 

Ta ts’akaltone stekel ti jtuneletik buch’utik ya’ibeik smelolal xkaltike stak’xame xalik 

batel k’usi stak’ o k’usi mu’yuk  teyta INE ja’o k’alaluk mi tsuts yu’unuik li Tsobajel 

teyta jujun distrito ta sjunul jtsob jteklum. K’alaluk mi tsuts ya’yejik xch’iuk yabtelanel 

li distritacion electoral  sventa yich’ jak’bel bats’i jch’ieletike,  li INE xkaltikne tame 

xak’ta na’el mi oy xjel o mi jech-o ta xkom li distritacion electoral local  xchi’uk 

distritacion federal xkaltike. 

K’alaluk mi yich pasel li consulta ta jujun Lum xchi’uk ta jujun Comunidad xkaltike, li 

INE-e stame koltael yu’un Instituto Nacional de Lenguas Indígenas (INALI) sbi, 

xchi’uk Comisión Nacional para el Desarrollo de los Pueblos Indígenas (CDI).  

¿Buch’utik spasik li consulta li’e? 

Yajval lumetik xchi’uk comunidad-etik buch’utik sva’anojik ya jtunelik o jun 

representante xk’ot. 

¡Jak’ome lo’il! Mi komon kaltik batele tame xmuk’ib li Mejiko-e, ¡Nabanome-aba! 
 


